
[bookmark: _Hlk221275913]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ԱՌԱՆՑ ՆԵՐՄՈՒԾՄԱՆ ՄԱՔՍԱՏՈՒՐՔԻ ՎՃԱՐՄԱՆ ԵՂԵԳՆԱՇԱՔԱՐԻ ՆԵՐՄՈՒԾՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	ՀՀ ֆինանսների նախարարություն
	
23-02-2026թ.
№ 01/2-1/3662-2026

	Ի կատարումն ՀՀ փոխվարչապետի ս.թ. փետրվարի 16-ի թիվ /61.2/4716-2026 հանձնարարականի, «Հայաստանի Հանրապետության տարածք առանց ներմուծման մաքսատուրքի վճարման եղեգնաշաքարի ներմուծման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծի մշակումը պայմանավորված է ԵՏՀ խորհրդի ս.թ. հունվարի 30-ին կայացած նիստի ընթացքում հավանության արժանացած՝ ԵՏՀ խորհրդի Մաքսային միության հանձնաժողովի որոշ որոշումների մեջ եղեգնաշաքարի մասով փոփոխություններ կատարելու մասին որոշման նախագծով, որը ներկայումս գտնվում է ստորագրման փուլում: Վերջինիս համաձայն՝ Հայաստանի Հանրապետությանը տրամադրվել է արդյունաբերական վերամշակման նպատակով եղեգնաշաքարի ներմուծման հնարավորություն՝ 0 տոկոս մաքսատուրքի կիրառմամբ՝ 20 հազար տոննայի չափով։
Նախագծի 5-րդ կետի համաձայն՝ որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2026 թվականի փետրվարի 1-ից ծագած իրավահարաբերությունների վրա։
Այս առումով, քանի որ ԵՏՀ որոշման ուժի մեջ մտնելու ժամկետը դեռևս հայտնի չէ, Նախագծով նման դրույթ սահմանելու պարագայում կարող է Նախագիծն ընդունվել և ուժի մեջ մտնել, իսկ ԵՏՀ որոշումը՝ դեռևս ոչ: Մինչդեռ, մեր կարծիքով Նախագծի ուժի մեջ մտնելու ժամկետը չի կարող լինել ավելի շուտ, քան ԵՏՀ որոշման ուժի մեջ մտնելու ժամկետն է, քանի որ Նախագծի ընդունումը պայմանավորված է հենց ԵՏՀ որոշմամբ։
Հաշվի առնելով վերոգրյալը՝ Նախագծի ուժի մեջ մտնելու առավել հստակ ժամկետ նախատեսելու տեսանկյունից առաջարկում ենք սահմանել, որ Նախագիծն ուժի մեջ է մտնում հրապարակմանը հաջորդող օրվանից, բայց ոչ շուտ, քան ԵՏՀ համապատասխան որոշման ուժի մեջ մտնելը:
	











Ընդունվել է։


	ՀՀ պետական եկամուտների կոմիտե

	18-02-2026թ.
N 01/3-2/9905-2026

	«Հայաստանի Հանրապետության տարածք առանց ներմուծման մաքսատուրքի վճարման եղեգնաշաքարի ներմուծման մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։
	Ընդունվել է




	ՀՀ մրցակցության պաշտպանության հանձնաժողով

	19-02-2026թ. 
№ ԳԳ/265-2026

	«Հայաստանի Հանրապետության տարածք առանց ներմուծման մաքսատուրքի վճարման եղեգնաշաքարի ներմուծման մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) վերաբերյալ հայտնում ենք հետևյալը․
	Նախագծի 1-ին մասը սահմանում է սակագնային արտոնության կիրառում, 0 տոկոս ներմուծման մաքսատուրքի դրույքաչափի կիրառման պայմանով Հայաստանի Հանրապետության տարածք՝ ԵԱՏՄ ԱՏԳ ԱԱ 1701 13 և 1701 14 ծածկագրին դասվող եղեգնաշաքարի նկատմամբ, որը նախատեսված է Հայաստանի Հանրապետությունում արդյունաբերական վերամշակման համար և ներմուծվում է Հայաստանի Հանրապետություն ոչ ավելի, քան 20,0 հազար տոննա ծավալով։ 
	Նշվածի կապակցությամբ հարկ է նկատել, որ Նախագծից պարզ չէ, թե ինչ ընթացակարգով և ինչ չափանիշների հիման վրա է իրականացվելու վերոնշյալ  սակագնային արտոնության բաշխումը։ 
	Հաշվի առնելով վերոգրյալը՝ առաջարկում ենք սահմանել սակագնային արտոնության բաշխման ընթացակարգ՝ քննարկվող արտոնության կիրառման և արդար մրցակցության ապահովման նպատակով։

	Չի ընդունվել։ 
Համաձայն ԵՏՀ խորհրդի որոշման 1-ին մասի մաքսային արտոնությունը տրամադրվում է ՀՀ լիազոր մարմնի կողմից տրված փաստաթղթի ներկայացնելու դեպքում, որը հաստատում է ապրանքների նպատակային օգտագործումը և պարունակում է տեղեկություններ այդ ապրանքների քանակի, ինչպես նաև ներմուծող կազմակերպությունների մասին:
Նշված դրույթը ապահովվում է ՀՀ կառավարության 2015 թվականի մարտի 10-ի № 228-Ն որոշմանը համապատասխան   Էկոնոմիկայի նախարարության կողմից տրամադրված եզրակացությամբ, որը տրամադրվում է հայտատուներին ըստ ժամանակագրական սկզբունքի՝ հաջորդականությամբ։


	[bookmark: _Hlk194048010]ՀՀ արդարադատության նախարարություն
	№/27․0.1/7495-2026          18-02-2026 թ․

	      Ի կատարումն ՀՀ փոխվարչապետի' 2026 թվականի փետրվարի 17-ի թիվ 61.2/4692-2026 հանձնարարականի' կից ներկայացվում է «Հայաստանի Հանրապետության տարածք առանց ներմուծման մաքսատուրքի վճարման կակաո-մածուկի՝ յուղազերծված, կակաո-յուղի և կակաո-ճարպի ներմուծման մասին»  ՀՀ կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը: 
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Հայաստանի Հանրապետության տարածք առանց ներմուծման մաքսատուրքի վճարման եղեգնաշաքարի ներմուծման մասին» ՀՀ կառավարության որոշման նախագծի վերաբերյալ

«Հայաստանի Հանրապետության տարածք առանց ներմուծման մաքսատուրքի վճարման եղեգնաշաքարի ներմուծման մասին» ՀՀ կառավարության որոշման նախագծի (այսուհետ՝ Նախագիծ) հայտնում ենք հետևյալը՝
[bookmark: _Hlk185000993]1․ 2026 թվականի հունվարի 30-ի ԵՏՀԽ Մաքսային միության հանձնաժողովի որոշ որոշումների մեջ եղեգնաշաքարի մասով փոփոխություններ կատարելու մասին № ... որոշման (այսուհետ՝ Որոշում) 1-ին կետի համաձայն՝ ի թիվս այլնի, ՀՀ իրավասու մարմնի կողմից տրամադրված եզրակացության մեջ պետք է նշում կատարվի ներմուծում կատարող կազմակերպության և արդյունաբերական վերամշակում կատարող կազմակերպության մասին։
Մինչդեռ Նախագծի 4-րդ կետում նշված ՀՀ կառավարության 2015 թվականի մարտի 10-ի թիվ N 228-Ն որոշմամբ սահմանված Ձև 2-ում ներառված է միայն հայտատուի մասին տեղեկատվությունը, ինչի արդյունքում հնարավոր չի լինելու ապահովել Որոշմամբ ներկայացված պահանջները։


















2․ Որոշման 1-ին կետով սահմանվում է, որ առանց ներմուծման մաքսատուրքի վճարման «Բացթողում ներքին սպառման համար» մաքսային ընթացակարգով եղեգնաշաքարի կիրառումը թույլատրվում է բացառապես վերամշակման համար Հայաստանի Հանրապետության տարածքում, ինչպես նաև Որոշման նույն կետով սահմանվում է, որ վերամշակման արդյունքում ստացված սպիտակ շաքարը ենթակա չէ արտահանման այլ անդամ-պետություններ։ Սակայն նշված մասով կարգավորումներ Նախագծում նախատեսված չեն, ուստի Նախագիծն անհրաժեշտ է վերանայել և համապատասխանեցնել Որոշմանը։

3․ «Մաքսային կարգավորման մասին» օրենքի 101-րդ հոդվածի 4-րդ մասի համաձայն՝ ապրանքների մաքսատուրքի, հարկերի վճարման արտոնությունների տրամադրման հիմքերով սահմանված` ապրանքների օգտագործման կամ տնօրինման սահմանափակումները դադարում են այդ արտոնությունների տրամադրման նպատակով ընդունված իրավական ակտերով սահմանված ժամկետների ավարտից հետո, կամ եթե չեն սահմանվել ժամկետներ, ապա ապրանքների բացթողումից երեք տարի հետո:
Հարկ է նշել, որ Որոշմամբ նախատեսվում է, որ եղեգնաշաքարի օգտագործման կամ տնօրինման սահմանափակումները գործում են մինչև այդ ապրանքի՝ արդյունաբերական վերամշակում իրականացնող կազմակերպության պահեստ մուտք լինելու պահը, բայց ոչ ավել քանի 1 տարի սկսած այդ ապրանքների «Բացթողում ներքին սպառման համար» մաքսային ընթացակարգին համապատասխան բացթողման օրվանից։
	Ուստի, հիմք ընդունելով «Մաքսային կարգավորման մասին» օրենքի 101-րդ հոդվածի 4-րդ մասը, սահմանափակման ժամկետների մասին կարգավորումները նույնպես պետք է ներառվեն նախագծում։

	













Չի ընդունվել։
ՀՀ կառավարության 2015 թվականի մարտի 10-ի № 228-Ն որոշմամբ սահմանված Ձև 2-ում սահմանավում են պահանջներ՝  հայտատուի մասին տեղեկատվություն տրամադրելու, ինչպես նաև ներմուծվող  ապրանքը նպատակային նշանակության համար օրտագործլու մասով։ Նշենք, որ հայտատու կարող է հանդես գալ ինչպես ապրանք ներմուծող այնպես էլ արտադրող կազմակերպությունը։ Այնուհանդերձ նշենք, որ ներկայումս իրականացվում    է № 228 ՀՀ կառավարության որոշման լավարկման գործընթացը, որի ընթացքում հաշվի կառնվի ՀՀ արդարադատության նախարարության առաջարկը։    

Ընդունվել է։








Չի ընդունվել։
«Մաքսային կարգավորման մասին» օրենքի 101-րդ հոդվածի 4-րդ մասով սահմանվում է, որ «․․․ արտոնությունների տրամադրման նպատակով ընդունված իրավական ակտերով սահմանված ժամկետների ավարտից հետո, կամ եթե չեն սահմանվել ժամկետներ, ապա ապրանքների բացթողումից երեք տարի հետո:»
Հարկ է նշել, որ տվյալ դեպքում  ժամկետները սահմանվել են  համաձայն ԵԱՏՄ-ի մասին Պայմանագրի 45-րդ հոդվածի 1-ին մասի, ըստ որի Եվրասիական տնտեսական հանձնաժողովը իրավասու է  սահմանել սակագնային արտոնությունների տրամադրման դեպքերը և պայմանները։  
Միաժամանակ նշենք, որ «Մաքսային կարգավորման մասին» օրենքի 101-րդ հոդվածի 4-րդ մասով ապրանքների օգտագործման կամ տնօրինման սահմանափակումների դադարման համար սահմանված 3 տարի ժամկետը հակասում է ԵԱՏՄ մաքսային օրենսգրքի 136-րդ հոդվածի 6-րդ մասով սահմանված 5 տարի ժամկետին։ 




